
De Balbino a hoxe. Cambios e transformacións na aldea 

 

As casas, os traballos, os festexos, as xentes,... foron sufriron cambios e 

transformacións ao longo destas últimas cinco décadas. A aldea de Balbino mudou a súa 

faciana. Xa non é unha mestura de lame e fume. Xa non hai caseiros. A modernidade 

vai engulindo unha forma de entender a vida..., pero ata onde nós lle deixemos. 

Debemos ser conscientes, máis ca nunca, de que o legado cultural que herdamos do 

pasado, e tentamos perpetuar no presente e proxectar cara ao futuro, é o fío condutor da 

identidade dun mundo rural no que as súas xentes procuran unha sociedade que lles teña 

significado. De aí que a permanencia de certas estruturas gandeiras tradicionais nas 

casas rurais, o mantemento de estratexias de colaboración na realización dos traballos 

agropecuarios, e a cooperación na organización e desenvolvemento das festas patronais 

sexan tres dos factores a través dos que enlazar a tradición e a modernidade, en aras de 

perpetuar no tempo e no espazo a identidade propia do mundo rural. 

 

 


